
Кәсіпкерлік кез келген елдің экономикалық дамуының маңызды аспектісі болып табылады, әсіресе

жұмыссыздық пен кедейлік сияқты күрделі мәселелер әлі де сақталып отырған дамушы мемлекет-
тер үшін [1]. Жоғары жұмыссыздық деңгейі, білім деңгейінің төмендігі және сыбайлас жемқорлы-
қтың кең таралуы жағдайында жастардың кәсіпкерлік ойлау қабілетін қалыптастыру өте маңызды
[1]. Оларға креативтілік, тәуекелдерді басқару және проблемаларды шешу дағдылары сияқты негізгі
құзыреттерді бере отырып, кәсіпкерлік ойлау барлық мамандықтағы білім алушылардың еңбек нары-
ғындағы құндылығын айтарлықтай арттырады [2]. [Кәсіпкерлік ойлауды дамыту бағдарламаларының
танымалдығы артып келе жатқанына қарамастан, олардың жастардың жұмыспен қамтылуы мен ман-
сабына ұзақ мерзімді әсерін зерттеу шектеулі болып қалуда [3]. Бұл мақала осы олқылықтың орнын
толтырып, Қазақстан Республикасындағы жастардың кәсіпкерлік ойлау қабілетін қалыптастыруға
әсер ететін факторлар мен қазіргі жағдайды талдауды мақсат етеді.
Ғылыми мақалада кәсіпкерлік тұжырымдамасы бойынша қазіргі әдебиеттердің жағдайы қорытын-

дыланып, зерттеушілерге оныңшығу тегі, тамыры мен эволюциясын жақсы түсінуге мүмкіндік берді.
Автор жастарды балалық шақтан бастап кәсіпкер болуға шақырады. Өз күш-жігерінің нәтижесін-
де олар кәсіпкерлік тәжірибені, дағдылар мен қабілеттерді, сондай-ақ кәсіпкерлік қиындықтарды
шешу қабілетін дамытады. Мақалада жастардың кәсіпкерлік ойлау қабілетін дамыту алғышарттары
талданады. Зерттеу әдістері: Мақалада зерттеудің гипотезасы анықталғаннан бастап қолданылған
сауалнама және оған құрастырылған сұрақтар, оларды талдау барысында статистикалық есетпеу
тәсілдері авторлармен жүйелі қолданылды.
Кәсіпкерлік ойлаудың негізгі аспектілері бөлініп көрсетіледі. Кәсіпкердің сыртқы және ішкі орта-

сының факторлары зерттеліп, олардың ойлау тәсіліне және кәсіпкердің іс-әрекет ету тәсіліне әсері
негізделеді. Кәсіпкерлік ойлаудың дамуына қарай кәсіпкерліктің эволюциясының негіздемелері мен
бағыттары қалыптастырылады.
Кәсіпкерлікті жастар арасында насихаттаудағы осал тұстар анықталады.
Түйін сөздер: кәсіпкерлік ойлау, жастар, кәсіпкерлік ойлаудың эволюциясы, кәсіпкерлік, тұлға-

лық өсу, өзін-өзі жұмыспен қамту, шағын және орта бизнес.

Предпринимательство является важным аспектом экономического развития любой страны, осо-

бенно для развивающихся государств, где безработица и бедность остаются серьезными пробле-
мами [1]. В условиях высокого уровня безработицы, низкого уровня образования и распростра-
ненной коррупции крайне важно формирование предпринимательского мышления у молодежи [1].

Предоставляя им ключевые компетенции, такие как креативность, управление рисками и навыки
решения проблем, предпринимательское мышление значительно повышает ценность студентов всех
специальностей на рынке труда [2]. Несмотря на растущую популярность программ по развитию
предпринимательского мышления, исследования их долгосрочного влияния на трудовую занятость
и карьеру молодежи остаются ограниченными [3]. Эта статья призвана восполнить этот пробел,
проанализировав текущее состояние и факторы, влияющие на формирование предпринимательского
мышления у молодежи в Республике Казахстан.
В научной статье обобщено текущее состояние литературы по концепции предпринимательства,

что позволило исследователям лучше понять его происхождение, корни и эволюцию. Автор призы-
вает молодежь становиться предпринимателями с детства. В результате своих усилий они развивают
предпринимательский опыт, навыки и способности, а также способность решать предприниматель-
ские трудности. В статье анализируются предпосылки для развития предпринимательского мышле-
ния у молодежи.
В статье с момента формулировки гипотезы использовались анкетирование и вопросы, разра-

ботанные для него, а также статистические методы анализа, которые систематически применялись
авторами.
Выделяются основные аспекты предпринимательского мышления. Исследуются факторы внешней

и внутренней среды предпринимателя, обосновывается их влияние на образ мыслей и способ ведения
деятельности предпринимателя. По мере развития предпринимательского мышления формируются
обоснования и направления эволюции предпринимательства.
В заключении выявляются слабые стороны в пропаганде предпринимательства среди молодежи.
Ключевые слова: предпринимательское мышление, молодежь, эволюция предпринимательского

мышления, предпринимательство, личностный рост, самозанятость, малый и средний бизнес.

Entrepreneurship is a vital aspect of the economic development of any country, especially for developing

nations where unemployment and poverty remain serious issues [1]. In the context of high unemployment
rates, low education levels, and widespread corruption, fostering entrepreneurial thinking among the youth
is crucial [1]. By providing key competencies such as creativity, risk management, and problem-solving
skills, entrepreneurial thinking significantly increases the value of students from all disciplines in the labor
market [2]. Despite the growing popularity of programs aimed at developing entrepreneurial thinking,
studies on their long-term impact on youth employment and career trajectories remain limited [3]. This
article seeks to fill this gap by analyzing the current state and factors influencing the formation of
entrepreneurial thinking among the youth in the Republic of Kazakhstan.
The scientific article summarizes the current state of literature on the concept of entrepreneurship,

allowing researchers to better understand its origins, roots, and evolution. The author encourages the youth
to become entrepreneurs from an early age. Through their efforts, they develop entrepreneurial experience,
skills, abilities, and the capacity to address entrepreneurial challenges. The article analyzes the prerequisites
for developing entrepreneurial thinking among the youth.

From the formulation of the hypothesis, the article employed surveys and questions developed for them,
as well as statistical analysis methods systematically applied by the authors.
The main aspects of entrepreneurial thinking are highlighted. The factors of the external and internal

environment of the entrepreneur are studied, and their influence on the entrepreneur’ s way of thinking
and approach to business activities is substantiated. As entrepreneurial thinking evolves, justifications and
directions for the evolution of entrepreneurship are formulated.
In conclusion, the weak points in promoting entrepreneurship among the youth are identified.
Keywords: entrepreneurial thinking, youth, evolution of entrepreneurial thinking, entrepreneurship,

personal growth, self-employment, small and medium-sized businesses.

Кіріспе. Қазіргі таңда, инновациялар мен
технологиялық өзгерістермен толтырылған тез
өзгеріп жатқан әлемде кәсіпкерлік экономика-
лық және әлеуметтік прогрестің қозғаушы күші
болып табылады. Жастар арасында кәсіпкерлік
ойлауды дамыту тек жеке өсу аспектісі ғана емес,
сонымен бірге қоғамның тұрақты дамуының
негізгі элементі болып табылады. Кәсіпкерлік кез
келген елдің экономикалық дамуының маңызды
факторларының бірі болып табылады [1-4]. Ол
тек жұмыс орындарын құрып, халықтың табысын
қамтамасыз етіп қана қоймай, сонымен қатар
инновацияларды ынталандырады, бұл өз кезегін-
де қоғамның әл-ауқатын арттыруға ықпал етеді
[1-4].
Креативтілікпен, тәуекелге дайындықпен және

инновацияларға қабілеттілікпен сипатталатын
кәсіпкерлік ойлау жас мамандардың еңбек
нарығындағы бәсекеге қабілеттілігін айтарлы-
қтай арттыра алады, сондай-ақ жаңа жұмыс
орындарын құруға және елдің экономикалық
негізін нығайтуға ықпал етеді. Қазақстан
Республикасында жастардың кәсіпкерлік
әлеуетін дамыту ерекше маңызға ие, өйткені
мұнда жастар арасындағы жұмыссыздық деңгейі
дәстүрлі түрде жоғары, ал мамандық бойынша
жұмысқа орналасу мүмкіндіктері шектеулі
[1,4]. Жастардың кәсіпкерлік ойлау қабілетін
қалыптастыру жұмыссыздық мәселелерін шешіп
қана қоймай, өсіп келе жатқан ұрпақтың
шығармашылық және инновациялық әлеуетін
жүзеге асыруға ықпал етуі мүмкін.
Жоғары оқу орындарында кәсіпкерлікті оқыту

осы процесте маңызды рөл атқарады. Ол тек білім
мен дағдыларды беріп қана қоймай, сонымен
бірге студенттердің сыни ойлау және өз бетінше

шешім қабылдау қабілеттерін қалыптастырады.
Осы контексте әлемдегі университеттер кәсіп-
керлік құзыреттіліктерді дамытуға бағытталған
түрлі бағдарламалар мен курстарды, жеке мо-
дульдерден бастап толық бакалавриат және маги-
стратура бағдарламаларына дейін енгізуде.
Дүниежүзілік экономикалық форумның

(WEF) 2008жылы басталған жаһандық білім беру
бастамасы кәсіпкерлерді жаппай дайындаудың
тұрақты әлеуметтік даму мен экономикалық
қалпына келтірудің негізгі элементі ретінде
маңыздылығын атап өтеді [WEF, 2009].
Қазақстанда бұл мәселе экономика дивер-
сификациясын және инновациялық қызметті
ынталандыру қажеттілігін ескере отырып, барған
сайын өзекті бола түсуде.
Жас кәсіпкерлер құратын шағын және орта

бизнес ел экономикасында маңызды рөл атқа-
рады, жұмыс орындарын құруға және жалпы
әл-ауқатты арттыруға ықпал етеді. Алайда, бұған
қол жеткізу үшін жастар арасында кәсіпкерлік
ойлауды мақсатты түрде қалыптастыру қажет,
бастапқы кезеңдерден бастап және оқу процесі
бойы жалғасады.
Бұл мақалада Қазақстан жастарының кәсіп-

керлік ойлау қабілетін қалыптастырудың алғы-
шарттары мен шарттары талданады, кәсіпкерлік
қабілеттерді дамытуға әсер ететін ішкі және
сыртқы факторлар зерттеледі және кәсіпкерлік
ойлаудың эволюциясының бағыттары негізделеді.
Зерттеудің мақсаты – білім беру бағдарламала-
рына кәсіпкерлік пен кәсіпкерлік ойлауды инте-
грациялаудың әдістемелік негіздерін құру, бұл
жаңа буын кәсіпкерлерін тәрбиелеуге мүмкіндік
береді, олар заманауи әлемнің сын-қатерлеріне

тиімді бейімделе алады және шағын және орта
бизнестің, сондай-ақ жалпы ұлттық экономика-
ның дамуына елеулі үлес қосады.
1. Гипотеза 1: Техникалық мамандық сту-

денттері гуманитарлық мамандық студенттеріне
қарағанда кәсіпкерлік қызметке жоғары дайын-
дық көрсетеді.
2. Гипотеза 2: Жыныс, жас және оқу ақы-

сының төлем нысаны студенттердің тәуекелдерді
қабылдауына және олардың кәсіпкерлік қызмет-
ке дайындығына айтарлықтай әсер етеді.
3. Гипотеза 3: Білім беру бағдарламаларына

жобалық қызмет пен практикалық бағытталған
курстарды енгізу студенттердің кәсіпкерлік құ-
зыреттерін белсенді дамытуға ықпал етеді. Сту-
денттердің кәсіпкерлік жобаларын жүзеге асыру
үшін инвесторларды іздеу процесін жандандыру
қажет.
Зерттеу нәтижелері студенттердің жасы, жы-

нысы, оқу ақысының төлем нысаны және маман-
дану бойынша деректердің талдауын қамтиды.
Сауалнама сұрақтарына жауаптардың семантика-
лық талдауы кәсіпкерлік ойлауға байланысты жиі
қолданылатын сөздер мен сөз тіркестерін аны-
қтауға мүмкіндік берді. Логистикалық регрессия
көмегімен студенттердің кәсіпкерлік ойлауына
әсер ететін әртүрлі факторлардың маңыздылығы
бағаланды. Деректердің дәлдігін қамтамасыз ету
үшін жоспарлар мен тапсырмалардың уақтылы
орындалуын бақылау қажет.
Маңызды регрессия коэффициенттерін ин-

терпретациялау демографиялық факторлардың
және білім беру ортасының студенттердің кәсіп-
керлік ойлауына әсері туралы қорытынды жаса-
уға мүмкіндік береді. Зерттеу нәтижелерін ги-
потезалармен салыстыру бұл факторларды білім
беру бағдарламаларын әзірлеу кезінде ескерудің
маңыздылығын растады. Деректерді талдау мен
интерпретациялау тәсілдерін неғұрлым дәл енгі-
зу механизмін күшейту қажет.
Әдебиетке шолу. Көптеген зерттеулер жастар

арасында кәсіпкерлік ойлауды дамытудың жұ-
мыссыздық мәселелерін шешу және инноваци-
ялық белсенділікті ынталандыру жолы ретінде
маңыздылығын көрсетеді.

Жас кәсіпкерлер жаңа технологияларды
құруға және енгізуге, сондай-ақ білім мен ғылым-
ды дамытуға үлкен үлес қосады [5,6]. Алайда,
бұл тақырыптың маңыздылығы мойындалғанына
қарамастан, Қазақстан Республикасында жастар-
дың кәсіпкерлік ойлау қабілетін қалыптастыру
ерекшеліктеріне арналған зерттеулер өте аз [6].
Бұрын жүргізілген зерттеулер кәсіпкерлік ой-

лауды дамытатын бірнеше факторларды аны-
қтады. Мысалы, сапалы білімнің қолжетімділігі
жастардың кәсіби мобильділігінің және олардың
табысты өзін-өзі жүзеге асыруының маңызды
элементі болып табылады [7]. Сондай-ақ қажет-
ті инфрақұрылымның, қаржылық ресурстардың
және білікті кадрлардың қолжетімділігі үлкен
маңызға ие [6]. Сонымен қатар, кәсіпкерлік ой-
лауды қалыптастыруға отбасылық мәртебе, ата-
аналардың білім деңгейі, кәсіпкерлік қызметке
қатысу тәжірибесі сияқты факторлар әсер етуі
мүмкін [1]. Алайда, бұл факторлардың Қаза-
қстан жастарының кәсіпкерлік ойлау қабілетін
дамытуға әсері жеткілікті түрде зерттелмеген.
Л. Босман және С. Фернхабер жеке құзырет-

терді, ең алдымен кәсіпкерлік ойлауды дамыту-
дың ерекше маңыздылығын атап өтеді. Ойлау
- бұл ақыл-ой қондырғысы немесе бейімділік
болғандықтан, кәсіпкерлік ойлау ”мүмкіндіктер-
ді ашуға, бағалауға және пайдалануға бейімділік”
ретінде анықталады [8].
Кәсіпкерлік ойлауды бизнесті бастау үшін ғана

емес, оны ұйым ішіндегі стратегиялық әрекеттер
үшін де қолдануға болады. Үлкен немесе кіші
кәсіпорындар болсын, кәсіпкерлік ойлау барлық
студенттерге, мамандықтарына немесе қызметіне
қарамастан, өзекті және қажетті болып табыла-
ды. Жоғары білім беру саласындағы кәсіпкерлік
барған сайын кәсіпкерлік креативтілікті студент-
тердің инновациялық қабілеттерін жақсартудың
маңызды факторы ретінде бағалайды.
Шаньдун, Цзянсу және Чжэцзян провинци-

яларындағы кәсіпкерлік университеттерді зерт-
теу барысында кәсіпкерлік білім беру мен шы-
ғармашылықтың кәсіпкерлік ниеттерге оң және
айтарлықтай әсер ететіні анықталды. Сонымен
қатар, нәтижелер кәсіпкерлік ойлау, шабыт және
өзін-өзі тиімділік арасындағы байланыс кәсіпкер-

лік білім беру мен шығармашылықтың аралық
байланысын көрсететінін көрсетті.
Кәсіпкерлік экономикалық өсуді ынталанды-

руда және экономикаға оң әсер етуде маңызды
рөл атқарады [9]. Кәсіпкерлер нарықтағы олқы-
лықтарды анықтап, пайдалануға қабілеттілігімен
танымал [8]. Олар инновациялық өнімдер, қыз-
меттер мен процестерді әзірлейді, бұл техно-
логиялық прогреске әкеледі. Бұл өз кезегінде
салалардағы өнімділікті, тиімділікті және бәсеке-
ге қабілеттілікті арттырып, экономикалық өсуді
ынталандырады.
Бандура (1992) әзірлеген әлеуметтік когнитив-

тік теорияға сәйкес, адамның өзін-өзі тиімділік
деңгейі кәсіпкерлік білім алу арқылы артуы
мүмкін. Адамдарға кәсіпкерлік қызметке қаты-
су мүмкіндігі беріледі, мысалы, мүмкіндіктерді
іздеу, компанияның техникалық-экономикалық
талдауын жүргізу және нәтижесінде іс жүзінде
қолданылатын бизнес-жоспарлар құру. Бұрынғы
зерттеулер кәсіпкерлікке оқыту, кәсіпкерлік ой-
лау және креативтілік жас таланттарды дамытып,
адамдарда кәсіпкерлік ниет қалыптастыратынын
көрсетті.
Жеке және қоғамдық деңгейде кәсіпкерлікпен

байланысты артықшылықтар, мысалы, өзін-өзі
жұмыспен қамту мүмкіндіктерін құру, өмір сү-
ру деңгейін жақсарту және кедейлікті азайту,
сондай-ақ басқа да әлеуметтік және экономика-
лық өсудің түрлері бар екені айтылды. Israr and
Saleem (2018), деректері бойынша, студенттер
қазіргі уақытта өзін-өзі жұмыспен қамтуды қа-
лайды, бұл соңғы жылдары студенттер арасында
кәсіпкерліктің кәсібилік ретінде танымал болуы-
ның өсуіне ықпал етті. Кәсіпкерлік ойлау әдетте
табысты кәсіпкерлермен байланысты қатынастар,
мінез-құлық және ойлау тәсілдерінің жиынтығын
білдіреді [8]. Кәсіпкерлік ойлауды дамыту тек өз
бизнесін бастайтындарға ғана қолжетімді емес.
Бұл сондай-ақ корпоративтік жағдайларда да
пайдалы болуы мүмкін, онда адамдар инновация-
ларды ынталандыру және мәселелерді шешу үшін
кәсіпкерлік ойлауды қолдана алады. Rodrriguez
and Lieber (2020) кәсіпкерлік ойлау кәсіпкерлік
сектордағы мүмкіндіктерді анықтау және пайда-
лану қабілетімен сипатталатынын айтады.

Кейбір теорияларға сәйкес, қоршаған орта
адамдарға өз ойлауын оқыту немесе тәжірибе
арқылы дамытуға көмектесуі мүмкін, бұл кәсіп-
керлік білімнің маңыздылығын растайды.
Цифрландыру жағдайында цифрлық әлемде

жұмыс істеу кезінде цифрлық кәсіпкерлік
ойлауды қабылдау қажеттілігі атап өтіледі.
Domino’ s Tesco және Tate Art Galleries табыс
тарихларын талқылау деректерге, бұлттық
технологияларға және платформаға негізделген
бизнес-әрекеттерді зерттеуге көмектеседі,
цифрлық кәсіпкерлік ойлауды дамыту цифрлық
технологиялар дәуіріндегі табысқа жету
жолындағы алғашқы қадам болып табылады.
Жалпы, жоғарыда аталған жағдайлар цифрлық
кәсіпкерлік ойлауға сүйенетін кәсіпорындар жақ-
сы қаржылық көрсеткіштерге қол жеткізетінін
көрсетеді. Бұл компаниялардың менеджерлері
мен қызметкерлері цифрлық технологиялар
арқылы ашылатын мүмкіндіктерді анықтау,
бағалау және пайдалану қабілетін көрсетті.
Кәсіпкерлік ойлау өмір бойы оқуға және

тұрақты жеке және кәсіби өсуге деген ұмтылы-
сты арттырады. Кәсіпкерлік ойлауы бар адамдар
кәсіпкерлікті үздіксіз бейімделуді және оқытуды
қажет ететін дамушы жол деп түсінеді. Олар
белсенді түрде жаңа білім іздейді, салалық үр-
дістерді қадағалайды және жаңа идеялар мен
перспективаларға ашық болады. Мұндай ой-
лау кәсіпкерлік білім берудің тұрақты сипаты-
на сәйкес келеді, адамдарды формальды білім
беру тәжірибесінен тыс оқуын жалғастыруға
итермелейді. Жалпы алғанда, кәсіпкерлік білім
кәсіпкерлік ойлауды қалыптастыру мен дамытуда
маңызды рөл атқарады. Ол адамдарға табысты
кәсіпкерлік үшін қажетті білімді, дағдыларды,
тәжірибені және қолдау жүйелерін ұсынады.
Ғылыми деректерге сәйкес, кәсіпкерлік ойлау
адамның кәсіпкерлік қызметке және нәтижелер-
ге бағытталған мінез-құлық үлгілерін бағыттай
отырып, оның кәсіпкерлік мінез-құлқымен тығыз
байланысты. Осылайша, білім беру қатынасқа
әсер етуі мүмкін, бұл өз кезегінде кәсіпкерлік
ниеттерді болжайды.
Практикалық түрде барлық зерттеушілер

Й. Шумпетерге дейін кәсіпкердің негізгі мотиві

ретінде пайданы бөліп көрсетті. Австриялық
және америкалық экономист, әлеуметтанушы
және экономикалық ой тарихшысы Йозеф Шум-
петер бірінші болып кәсіпкерлік белсенділіктің
қозғаушы күші ретінде пайданы алуды емес,
инновациялық процесті ұсынды [10]
Сонымен бірге, кәсіпкердің жеке мотива-

ция жүйесінде қызмет нәтижесінің критерийлері
(кіріс, қоғамдық мойындау, әлеуметтік мәртебе
және т.б.) емес, кәсіпкерлік қызмет процесінің
факторлары (потенциалды ашу мүмкіндіктері,
жеке өсу, өзін-өзі табу, өмірдің мағынасын табу)
шешуші болып табылады
Материалдар мен әдістер. Бұл зерттеу Қа-

зақстан Республикасының жастарының кәсіпкер-
лік ойлау қабілетін қалыптастыруға әсер ететін
негізгі факторларды анықтауға бағытталған. Осы
мақсатқа жету үшін ғылыми әдебиеттер, мем-
лекеттік статистика және сараптамалық бағала-
улар талданды. Бандураның (1992), әлеуметтік
когнитивтік теориясына сәйкес, адамның өзін-өзі
тиімділік деңгейі, яғни оның өз қабілеттеріне
деген сенімі оның мінез-құлқы мен жетістік-
теріне шешуші әсер етеді. Осылайша, кәсіпкерлік
ойлаудың маңызды компоненті - бұл өз күштері
мен қабілеттеріне деген сенімділік [5].
Жеке сипаттамалардан басқа, кәсіпкерлік ой-

лауды қалыптастыруға әлеуметтік-мәдени, ин-
ституционалдық және экономикалық факторлар
да әсер етуі мүмкін. Осы факторлардың кешенді
талдауы Қазақстан Республикасының жастары
арасындағы кәсіпкерлік ойлаудың қазіргі жағ-
дайы мен даму перспективалары туралы толы-
ғырақ түсінік алуға мүмкіндік береді. Алды-
ңғы зерттеулер кәсіпкерлікті оқыту, кәсіпкерлік
ойлау және креативтілік жас таланттарды да-
мытып, адамдарда кәсіпкерлік ниетті қалыпта-
стыратынын көрсетті [2]. Осы мақсатта ресми
статистикалық деректер, ғылыми басылымдар
және сараптамалық бағалаулар сияқты әртүрлі
дереккөздерден мәліметтер жиналды.
Мақала жазу үшін негізгі ақпарат көздері: тео-

риялық деңгейде - зерттеу мәселесіне арналған
ғылыми мақалалар, монографиялар, мерзімді ба-
сылымдаржәне басқа дажұмыстар; эмпирикалық
деңгейде - ресми дереккөздердің деректері, дала-

лық зерттеулердің нәтижелері (ЖОО-ның барлық
курстарындағы студенттерді сауалнама).
Мақаланың мақсатына жету үшін жастар ара-

сында кәсіпкерлік ойлауды дамыту бойынша қай-
талама ақпараттарды жинау, ЖОО студенттерінің
пікірлерін анықтау, Қазақстан Республикасының
жастарының кәсіпкерлік ойлауды дамытуға ар-
налған тиімді құралдарды анықтау сияқты сапа-
лық және сандық зерттеу әдістері қолданылды.
Сапалық зерттеу әдістері ретінде кабинет зерттеуі
және сарапшылармен тереңдетілген сұхбаттар
қолданылды. Сарапшылар ретінде кәсіпкерлік
курсының оқытушылары, бизнес-тренерлер, ай-
мақтағы белсенді кәсіпкерлер және аймақтық
”Атамекен” Ұлттық Кәсіпкерлер Палатасының
өкілдері болды. Тереңдетілген сұхбаттар Ақтөбе
қаласында өткізілді.
Сонымен қатар, фокус-топ әдісі қолданылды.

Зерттеу аясында әрқайсысында 8 адамнан тұра-
тын 2 фокус-топ өткізілді. Фокус-топтың қатысу-
шылары кәсіпкерлікпен айналысатын студенттер,
кәсіпкерлікпен айналысқысы келетін студенттер,
ЖОО түлектері - бизнес иелері болды. Әр топтың
ұзақтығы 1,5-2 сағатты құрады.
Студенттердің кәсіпкерлік ойлауды қалыпта-

стыруы мен дамуын сандық бағалау үшін бетпе-
бет сауалнама жүргізілді. Респонденттерді таңдау
ЖОО факультеттері бойынша кездейсоқ іріктеу
әдісімен жүргізілді.
Сауалнама google form арқылы Астана, Ақтө-

бе, Атырау университтерінде оқитын барлық
курстарындағы студенттер арасында 2023-2024
оқу жылының бірінші семестрінде өткізілді. Жа-
уаптар 532 респонденттен алынып, жас, жыныс,
оқу ақысының төлем нысаны және мамандану
критерийлері бойынша әртүрлі пропорцияларда
бөлінді.
Негізгі ережелер. Қойылған мақсаттарға жету

үшін 2023-2024 оқу жылының бірінші семест-
рінде form арқылы Астана, Ақтөбе, Атырау
университтерінің барлық курстарының студент-
теріне сауалнама ұсынылды. Сауалнамада кәсіп-
керлік ойлауды түсіну, университетте кәсіпкер-
лік құзыреттерді дамыту мүмкіндіктері, бизнес-
жобаларды жүзеге асырудың қалаулы салалары,

366



ЭКОНОМИКА, БИЗНЕС И УСЛУГИ

танымал кәсіпкерлер және тәуекелдерге қатынас
сияқты сұрақтар қамтылды. Жас, жыныс, оқу
ақысының төлем нысаны және мамандану бойын-
ша әртүрлі топтарды қамтитын 532 респондент-
тің жауаптары жиналды. Алғашқы деректерді
өңдеу кезеңінде студенттердің кәсіпкерлік ойлау
туралы кешенді түсініктерін анықтау үшін се-
мантикалық талдау жүргізілді. Деректерді неғұр-
лым дәл және сенімді нәтижелер алу үшін талдау
тәсілдерін енгізу механизмін күшейту қажет.
Нәтижелер және талқылау
Гипотеза 1: Техникалық мамандық студент-

тері гуманитарлық мамандық студенттеріне
қарағанда кәсіпкерлік қызметке жоғары дайын-
дық көрсетеді.

Дәлелдеме: Жас, жыныс, оқу ақысының
төлем нысаны және мамандану бойынша
деректерді талдау нәтижесінде 1-сұраққа жауап
бергендердің ішінде жиі кездесетін сөз тіркестері
анықталды: «пайда табу» (29), «көшбасшылық
қасиеттер» (27), «мақсатқа жету» (18), «тәуекел
деңгейі» (17). Бұл нәтижелер техникалық
мамандық студенттері кәсіпкерлік ойлаудың
негізгі элементтерін жиі атап өтетінін көрсетеді.
Бұл техникалық мамандық студенттерінің
кәсіпкерлікке бейімділігінің гуманитарлық
мамандық студенттеріне қарағанда жоғары
екенін алдын ала болжауға мүмкіндік береді.
Осылайша, техникалық мамандық студенттерінің
кәсіпкерлік қызметке жоғары дайындық
гипотезасын растайды.
Гипотеза 2: Жыныс, жас және оқу ақысының

төлем нысаны студенттердің тәуекелдерді қа-
былдауына және олардың кәсіпкерлік қызметке
дайындығына айтарлықтай әсер етеді.

Дәлелдеме: 5-сұраққа жауаптарда студент-
тердің 9,5%-ы тәуекелге теріс көзқарас білдірді,
ал 81,5% респонденттер бұл факторды қызметтің
міндетті сипаттамасы ретінде түсінеді. Мәлімет-
тер ер адамдар мен үлкен жастағы студенттердің
тәуекелге оң көзқарас білдіретінін көрсетті. Со-
нымен қатар, ақылы негізде оқитын студенттер
тәуекелдерді басқару немесе тәуекелдерді азайту
қажеттілігін жиі атап өтеді, бұл бюджеттік негіз-
де оқитын студенттерге қарағанда. Осылайша,

жыныс, жас және оқу ақысының төлем нысаны
студенттердің тәуекелдерді қабылдауына және
олардың кәсіпкерлік қызметке дайындығына ай-
тарлықтай әсер ететінін растайды.
Гипотеза 3: Білім беру бағдарламаларынажо-

балық қызмет пен практикалық бағытталған
курстарды енгізу студенттердің кәсіпкерлік құ-
зыреттерін белсенді дамытуға ықпал етеді.

Дәлелдеме: 2-сұраққа жауаптарда студент-
тердің көпшілігі (85%) білім беру ортасының
келесі элементтерін атап өтеді: «жоба» (86 жа-
уап), «қызмет» (72), «бизнес» (87). Оқушылар-
дың жобалық қызметті іске асыру мүмкіндігін
нақты түсінуі оң нәтижеге жатады. Студенттердің
кәсіпкерлік жобаларын жүзеге асыру үшін ин-
весторларды іздеу процесін жандандыру қажет.
Осылайша, алынған мәліметтер білім беру бағ-
дарламаларына жобалық қызмет пен практика-
лық бағытталған курстарды енгізу студенттердің
кәсіпкерлік құзыреттерін белсенді дамытуға ық-
пал ететінін растайды.
Зерттеу нәтижелері студенттердің жасы, жы-

нысы, оқу ақысының төлем нысаны және маман-
дану бойынша деректердің талдауын қамтиды.
Сауалнама сұрақтарына жауаптардың семантика-
лық талдауы кәсіпкерлік ойлауға байланысты жиі
қолданылатын сөздер мен сөз тіркестерін аны-
қтауға мүмкіндік берді. Логистикалық регрессия
көмегімен студенттердің кәсіпкерлік ойлауына
әсер ететін әртүрлі факторлардың маңыздылығы
бағаланды. Деректердің дәлдігін қамтамасыз ету
үшін жоспарлар мен тапсырмалардың уақтылы
орындалуын бақылау қажет.
Маңызды регрессия коэффициенттерін ин-

терпретациялау демографиялық факторлардың
және білім беру ортасының студенттердің кәсіп-
керлік ойлауына әсері туралы қорытынды жаса-
уға мүмкіндік береді. Зерттеу нәтижелерін ги-
потезалармен салыстыру бұл факторларды білім
беру бағдарламаларын әзірлеу кезінде ескерудің
маңыздылығын растады. Деректерді талдау мен
интерпретациялау тәсілдерін неғұрлым дәл енгі-
зу механизмін күшейту қажет.
Негізгі зерттеу қорытындылары университет

студенттерінің кәсіпкерлік ойлауын мақсатты

түрде қалыптастырудың маңыздылығын көрсе-
теді. Ұсынымдар білім беру бағдарламаларына
жобалық қызмет пен практикалық бағытталған
курстарды интеграциялауды, сондай-ақ студент-
тердің кәсіпкерлік құзыреттерін дамыту үшін
жағдай жасауды қамтиды. Студенттердің жоба-
ларын жүзеге асыру үшін инвесторларды іздеу
процесін жандандыру қажет. Қойылған мақсат-
тарға қол жеткізу үшін ұсыныстардың уақытылы
орындалуын бақылау қажет. Болашақ зерттеулер-
ге қатысты ұсыныстар үлгіні кеңейтуді және
талдаудың неғұрлым егжей-тегжейлі әдістерін
қолдануды қамтиды.
Кәсіпкерлік ойлау - шығармашылық идеялар-

ды кәсіпкерлік әрекеттерге айналдыру қабілеті.
Бұл қабілеттің негізінде белсенді азаматтық
ұстаным, әлеуметтік бөлінуді еңсеру, жаңа қыз-
мет түрлеріне дайындық және еңбек қызметінің
икемділігі жатыр.
Кәсіпкерлік туралы әдебиеттерде проактив-

тілік, инновациялылық және тәуекелге дайын-
дық кәсіпкерлік мінез-құлықтың үш стандартты
аспектісі ретінде қарастырылады. Кәсіпкерлік
ойлау стилі келесі компоненттерден тұрады:

• Әлемді және өзін ондағы жүйелі қабылдау
(дүниетаным және өзін әлемде сәйкестенді-
ру);

• Өмір жағдайын қалыпты өмір салты ретінде
қабылдау;

• Шығармашылық қабілеттерді дамыту (идея-
лардың болуы);

• Ұсынылған идеялардың өзектілігі (сұраныс,
әлеуметтік маңыздылық);

• Ұсынылған бастамалардың орындалуы;
• Ішкі және сыртқы ресурстарды тарту қа-
білеті;

• Қателіктер мен жетістіктерді даму көзі
ретінде қабылдау (стресс төзімділігі).

Қолданыстағы зерттеулерді талдау Қазақстан
Республикасының жастары арасында кәсіпкерлік
ойлауды қалыптастыруға әсер ететін бірнеше
негізгі факторларды анықтауға мүмкіндік берді.
[11] Олардың ішінде:
1. Білім деңгейі және сапалы білімнің қол-

жетімділігі. Білім деңгейі кәсіпкерлік қызмет-

тің табыстылығымен тығыз байланысты. Жоғары
білімді және білікті жастар кәсіпкер ретінде
өзін-өзі жүзеге асырудың үлкен мүмкіндіктеріне
ие.
2. Қажетті инфрақұрылымның болуы және

қаржылық ресурстардың қолжетімділігі.
3. Кәсіпкерлікті дамытуға қолайлы ин-

фрақұрылымды құру, сондай-ақ жастардың қар-
жылық ресурстарға қолжетімділігін қамтамасыз
ету кәсіпкерлік ойлауды қалыптастыруға әсер
ететін маңызды факторлар болып табылады.
4. Отбасылық мәртебе және ата-аналардың

кәсіпкерлік тәжірибесі.
5. Зерттеулер кәсіпкерлердің балаларының өз-

дері кәсіпкер болу ықтималдығы жоғары екенін
көрсетеді. Бұл олардың бала кезінен бастап
кәсіпкерлік ойлауды дамытуға ықпал ететін құн-
дылықтар, дағдылар мен мінез-құлық үлгілерін
қабылдауымен түсіндіріледі.
6. Нарықтық экономиканың даму деңгейі және

қалыптасу тәжірибесі. Зерттеулер көрсеткендей,
нарықтық экономикасы дамыған және нарықтық
өзгерістер тәжірибесі мол елдер жастардың кәсіп-
керлік белсенділігімен сипатталады.
Алынған нәтижелер Қазақстан жастарының

кәсіпкерлік ойлауының қалыптасуы жеке,
әлеуметтік-мәдени, институционалдық және
макроэкономикалық факторлар кешенімен
байланысты екенін растайды. Жастар арасындағы
кәсіпкерлікті дамытуға қолайлы орта құруға
бағытталған мемлекеттік саясатты әзірлеу осы
ерекшеліктерді ескеруі тиіс.
Бұл бағыттағы зерттеу нәтижелерін талдау

және түсіндіру кәсіпкерлік ойлау қабілеті ке-
лесі жеке қасиеттердің арқасында көрінетінін
көрсетеді: а) креативтілік: өнертапқыштық, түп-
нұсқалық, тапқырлық, шығармашылық қиял,
өнімді ойлау, ассоциативті қабылдау, интуиция,
эмпатия; б) интегративті-жеке ерекшеліктер: дер-
бестік, өзін-өзі сынға алу, сообразительность,
коммуникативтік қабілеттер, импровизациялық-
өзгермелі шығармашылық ерекшеліктер, тұлға-
ның динамикасы.
Қазақстандағы жастар арасында кәсіпкерлік

білімді дамыту бойынша маңызды мәселелердің

бірі жастар арасында кәсіпкерлік қатынас пен ой-
лауды заманауи ақпараттық-коммуникациялық
құралдар арқылы қалы птастыру болып табылады
[12]. Олар арасында кәсіпкер болуға қызығушы-
лық тудыру және оларды кәсіпкерлік қызметке
ынталандыру ү шін рөлдік ойындар, бизнес-
жобаларды жасау, соның ішінде қашықтықтан
цифрлық платформалар арқ ылы жүргізілетін
жобалар өте тиімді екенін көрсетеді [9] . Мұндай
тәсілдер жастардың тәжірибесін кеңейтуге және
оларды инновациялық кәсіпкерлік қызмет түр-
леріне баулуға, сондай-ақ білім, коммуникация
және стратегиялық ойлауды дамытуға ықпал
етеді. Әсер етуші факторлар және қазіргі заманғы
бизнес үшін маңызды дағдылар мен қабілеттер
кәсіпкерлік білімді жетілд іру жөніндегі жұмыста
ескерілуі тиіс.Сауалнамада да осы ерекшеліктер .
Жалпы, кәсіпкерлік ойлау келесі ерекшелік-

термен сипатталады:
• Бұрын ешкім қол жеткізбеген нәтижелерге
қол жеткізу;

• Қажетті нәтижеге әкелетін жол белгісіз
болған жағдайда әртүрлі жолдармен әрекет
ету мүмкіндігі;

• Нәтижеге қол жеткізу үшін қолданылатын
әдістердің әртүрлілігі;

• Өз бетінше әрекет ету қажеттілігі.
Адамның кәсіпкерлік ойлау стилінің сыртқы

көріністері - оның өмірге деген кәсіпкерлік
көзқарасы және кәсіпкерлік белсенділік, олар
сырттай кәсіпкерлік құзыреттілікте көрінеді.
Кәсіпкерлік ойлау экономикалық ойлаудың

ерекше түрі болып табылады, оның негізгі санат-
тарына таңдау, назар және күтуден басқа, түсіну,
қабылдау, болжам, алдын ала көру жатады.
Көбірек жоғары оқу орындары кәсіпкерлік

құзыреттерді дамыту үшін білім беру ортасын
қалыптастырады, бұл түлектерді дайындау са-
пасын арттыруға, әртүрлі бағыттағы жобаларды
бастау және жүзеге асыру қабілеттерін нығайтуға,
ынтымақтастық дағдыларын және белгіленген
мақсаттарға бірлесіп қол жеткізуді қалыптасты-
руға, тұрақсыздық жағдайында өзін-өзі жетіл-
діруге бағытталған жеке қасиеттерді дамытуға
көмектеседі.

Бірқатар білім беру ұйымдарының тәжіри-
белі басшыларының пікірінше, қазіргі заманғы
университеттерде кәсіпкерлік ойлауды тәрбиелеу
және қалыптастыру міндетті құрамдас бөлікке
айналуы тиіс.
Кәсіпкерлік басқа пәндер сияқты, іс-шаралар

шеңберінде оқытылып, дамуы мүмкін, онда
кәсіпкерлік мәселелері талқыланып, зерттеледі,
студенттердің табысына ықпал ететін білімдер,
дағдылар, қондырғылар мен сипаттар жариялана-
ды.
Студенттер сондай-ақ кәсіпкерлік курстардан

өткеннен кейін оқытудың негізгі әдісін, оның
ішінде бизнес тәжірибесін беру, компанияға ба-
ру, табысты кәсіпкермен сұхбаттасу арқылы біле
алады. Теорияның орнына контекстік оқыту қол-
данылатын және нақты тәжірибе берілетін бұл
оқыту әдістемесі олардың кәсіпкерлік қабілеттері
мен дағдыларын арттыру үшін ең маңызды болып
саналады.
Қазіргі уақытта Қазақстан университеттерінде

ұқсас процестер жүріп жатыр, ұйымдардың кө-
беюі өздерінің «кәсіпкерлік миссиясын» мәлім-
дейді. Дүниежүзілік деңгейдегі университеттер-
дің ең сәтті анықтамасын және оларды сәтті ететін
негізгі қағидаларды іздеуде ғалымдар талданған
зерттеу университеттерінің қол жеткізген тама-
ша нәтижелері (сұранысқа ие түлектер, озық
зерттеулер және білім мен технологияларды бел-
сенді беру) олардың табыстылығына әсер ететін
үш өзара байланысты факторлар жиынтығына
жатқызуға болатыны туралы қорытындыға келеді
(1-сурет).
Бұл факторларға мыналар кіреді:
Профессорлық-оқытушылық құрам мен сту-

денттер арасында жоғары таланттардың концен-
трациясы;
Жетекші зерттеулерді жүргізуге және білім

беру ортасын құруға мүмкіндік беретін елеулі
ресурстар;
Көшбасшылық қасиеттерді дамытуға, страте-

гиялық көрініс, инновациялар мен икемділікті
ынталандыратын және мекемелерге шешім қа-
былдауға және ресурстарды басқаруға мүмкіндік
беретін басқару ерекшеліктері.

Бұл үш топ факторларының белсенді өза-
ра әрекеті жоғары деңгейлі зерттеу универси-
теттерінің ерекше ерекшелігі болып табылады.

Әлемдік деңгейдегі зерттеу университетінің рухы
идеяларға ашықтықпен және дәстүрлі түсініктер-
ге сын тудыруға дайындықпен сипатталады.

1-сурет. Әлемдік деңгейдегі университеттің (УМЖ) сипаттамалары: негізгі факторлар

Кәсіпкерлік қызметке бағытталған білім беруді
қамтамасыз ететін оқытушылардың мотиваци-
ясын қолдау мәселесі өзекті болып қала бе-
реді. Білім берудегі жаңа стратегияларды дамыту
негізгі стратегиялық ресурс – оқытушылар құра-
мына байланысты. Жаңа білім беру бағдарлама-
ларын құру процесіне оқытушылардың қатысуын
үздіксіз арттыруға ықпал ететін қолайлы ортаны
құруға барынша назар аудару қажет.
Барлық университеттерге әлемдік деңгейдегі

жоғары деңгейге жету мүмкін емес, өйткені
сыртқы әлеуметтік, экономикалық, ақпараттық
және құқықтық факторлар үлкен әсер етеді,
бірақ білім беру ұйымдарын басқаруға заманауи
кәсіпкерлік типтегі университеттерді сипаттай-
тын элементтерді енгізу әбден мүмкін.
Кәсіпкерлік дағдысы басқаларға пайда келтіру

үшін мүмкіндіктер мен идеяларға сәйкес әрекет
ету ретінде анықталды. Құрылатын құндылық
қаржылық, мәдени немесе әлеуметтік болуы

мүмкін.
Қазақстандағы университеттік білім беруді да-

мытудың қазіргі кезеңі қазіргі заманғы инноваци-
ялық және кәсіпкерлік университеттің оңтайлы
моделін белсенді іздеумен сипатталады. Қаза-
қстандағы жоғары білім берудің даму үрдістерін
талдау кәсіпкерлік университеттерді қалыпта-
стыру процесі бастапқы кезеңде екенін көрсетеді.
Қазақстан жастары арасында инновациялық

және кәсіпкерлік ойлауды қалыптастыруда келесі
сипаттамалар негіз болып табылады: кәсіпкер-
ліктің құндылығын, кәсіпкерлік ойлау стилін
және қызмет түрін түсіну; кәсіпкерлік ойлауды
дамытатын білім мен дағдыларды алу; универси-
тет ішінде және оның айналасында кәсіпкерлік
экожүйесін қалыптастыру, оның ішінде кадрлар,
инфрақұрылым, оқиғалар ағымы.
Университеттерді жаңа типтегі ұйымдарға

(кәсіпкерлік университеттерге) айналдыру

жолдары өзекті мәселе болып табылады, олар
инновациялық технологияларды, еңбек нарығын,
ғылымды қажет ететін ғылыми жобаларды
дамытуға және басқаруға бағытталған.
Астана, Ақтөбе, Атырау университтерін-

де кәсіпкерлік орталығы жастар арасында
кәсіпкерлік ортаны дамыту және кәсіпкерлік
қызметті танымал ету бойынша жұмысты 2022
жылдың қаңтарынан бастап жүргізіп келеді.
2022 жылдың қыркүйегінен бастап Орталық
құрылымында стартаптарды инкубациялау
өтетін «Startup » алаңы жұмыс істейді. Қазіргі
уақытта инкубациялық бағдарлама дайындалып,
оған оқыту, тәлімгерлік, трекерлік қызметтер
кіреді. Инкубацияға іріктеу «Startup Fair»
бизнес-идеялар конкурсы форматында өтеді.
Астана, Ақтөбе, Атырау университтерінде

кәсіпкерлікке қызығушылық танытатын студент-
терді анықтау үшін сауалнама жүргізілді, оған

келесі ашық сұрақтар енгізілді:
«“Кәсіпкерлік ойлау” дегенді сіз қалай түсі-

несіз, 2-3 сөйлеммен сипаттаңыз.»
«Университетте кәсіпкерлік құзыреттіліктерді

дамыту мүмкіндіктерін қалай көресіз, 2-3 сөй-
леммен сипаттаңыз.»
«Өз бизнес-жобаңызды қай салада жүзеге асы-

рғыңыз келеді?»
«Сіз білетін кәсіпкерлерді атаңыз (қызмет са-

ласын көрсете отырып).»
«Сіз тәуекелге қалай қарайсыз?»
Сауалнама Астана, Ақтөбе, Атырау универ-

ситтерінде барлық курс студенттеріне 2023-2024
оқу жылының бірінші семестрінде ұсынылды.
Жауаптар 532 респонденттен алынды және жас,
жыныс, оқу ақысының түрі, мамандық критерий-
лері бойынша әртүрлі пропорцияларда бөлінді
(1-кесте).

1-кесте. Сауалнамаға қатысқан студенттердің ұжымдық портреті

Сипаттама %
Жасы
- 16-17 30
- 18-19 37
- 20-21 32

- 22 жастан үлкен 1
Жынысы
- әйел 60
- ер 40

Оқу бюджеті
- мемлекеттік грант негізде 58

- ақылы негізде 42
Мамандану
- техникалық 47
- гуманитарлық 53

Ескерту: Автормен құрастырылған

Алынған мәліметтерді өңдеудің бірінші ке-
зеңінде студенттердің кәсіпкерлік ойлау туралы
кешенді түсінігін анықтау үшін семантикалық
талдау жүргізілді.
1-ші сұраққа жауап беру кезінде жиі айтылған

сөздер: «тәуекел» (75 жауап), «қабілет» (57),
«мақсат» (53), «пайда» (12), «шешім» (47), «биз-

нес» (49), «пайда» (31) және т.б. Ең жиі кезде-
сетін екі сөзден тұратын тіркестер: «пайда табу»
(29), «көшбасшылық қасиеттер» (27), «мақсатқа
жету» (18), «тәуекел деңгейі» (17).
2-ші сұраққа жауаптарда студенттердің басым

бөлігі (85%) келесі білім беру ортасының эле-
менттерін атап өтті: «жоба» (86 жауап), «қызмет»

(72), «бизнес» (87). Оқушылардың жобалық қыз-
метті жүзеге асыру мүмкіндігін нақты түсінуі оң
нәтиже болып табылады, алайда басқа құралдар
бойынша студенттердің ақпараты аз екендігі аны-
қталды.
3-ші сұраққа жауаптарда студенттердің бизнес

түрлері бойынша таңдаулары өте кең болды
және көбінесе таңдалған сала оқу мамандығына
сәйкес келді: IT, электр энергетикасы, білім беру
қызметтері, дизайн, психология, аударма ісі және
т.б. 4-ші сұраққа жауаптарда студенттер жиі атап
өткен кәсіпкерлер: Уоррен Баффет (107 жауап),
Илон Маск (73), Марк Цукерберг (62), Джек
Ма (37), Билл Гейтс (20), Джефф Безос (19),
Маргулан Сейсембай (6) және т.б.
5-ші сұраққа жауап берген студенттердің 9,5%

тәуекелге теріс көзқарас білдірсе, 81,5% респон-
денттер бұл фактордың кәсіпкерлік қызметтің
міндетті сипаттамасы екенін түсінеді. Алынған
ақпарат білім беру мазмұнын студенттердің қы-
зығушылықтарын дәлірек ескеретіндей етіп дай-
ындауға мүмкіндік береді, бұл олардың тиісті
оқу және ағартушылық курстарға деген қызығу-
шылығын арттырады.
Алынған мәліметтерді өңдеудің екінші ке-

зеңінде кәсіпкерлік бағытқа қызығушылық таны-
татын студенттер анықталды, олар келесі крите-
рийлер бойынша таңдалды:

• кәсіпкерлік мінез-құлық моделіне қатысты
жеке пікірі бар;

• университеттің білім беру ортасында кәсіп-
керлік қабілеттерін дамыту мүмкіндіктерін
көреді;

• өз бизнес жобасын қай салада жүзеге асыра-
тынын біледі;

• кәсіпкерлік ортадан кемінде екі өкілді сала-
сын көрсете отырып атай алады;

• тәуекелге оң немесе бейтарап көзқараспен
қарайды.

• Алынған мәліметтерге сәйкес, анықталған
талаптарға сәйкес келетін 241 респондент
бар, бұл жалпы санының 29,4%-ын құрай-
ды, олардың 69%-ы әйелдер, 31%-ы ерлер;
77%-ы гуманитарлық мамандықтарда оқи-
ды (оның ішінде 59%-ы экономикалық ма-
мандықтар бойынша студенттер), 85,7%-ы

16-18 жас аралығында.
Сауалнама барысында респонденттердің 81%-

ы жастар кәсіпкерлігін дамыту үшін арнайы
даму/қолдау бағдарламалары қажет екенін атап
өтті, оларды мемлекеттік/қоғамдық/коммерция-
лық құрылымдар жүзеге асыруы керек.
Зерттеу барысында жастардың көпшілігі кәсіп-

керлік қызметті жүргізу шарттары алдағы 1-2
жылда жақсарады деп санайтыны (56,5%), 30%-ы
шарттар өзгермейді деп санайды және тек 8,8%-ы
кәсіпкерлік қызмет шарттары нашарлайды деп
санайды. Сонымен қатар, келесі бірнеше жылда
мақсатты аудиторияның 61%-ы жалғыз немесе
басқалармен бірге кәсіпкерлік қызметті, оның
ішінде кез келген өзін-өзі жұмыспен қамту түрін
бастай алады деп анықталды.
Осылайша, әртүрлі бағыттарда оқитын сту-

денттердің шамамен 50%-ы кәсіпкерлік ойлауды
дамытуға қызығушылық танытады. Кәсіпкерлік
өзін-өзі анықтауға және бизнес-жобалардыжасау,
әзірлеу және іске асыру бойынша міндеттерді
жүзеге асырудың нақты тәжірибесін алуға жағдай
жасайтын білім беру ортасын қалыптастыру кәсі-
би білім берудің өзекті міндеті болып табылады.
Осы зерттеу аясында қарастырылатын мәселе-

лердің бірі - оқыту барысында немесе универ-
ситетті бітіргеннен кейін студенттерді кәсіпкер-
лік қызметке тарту процесі. Зерттеу барысын-
да университеттің кәсіпкерлік инфрақұрылымын
дамыту студенттердің кәсіпкерлік ниетінің пайда
болуына және олардың өз бизнесін құру және
дамыту аясында одан әрі жүзеге асырылуына әсер
ететін маңызды фактор бола алатыны анықтал-
ды. Жүргізілген зерттеу нәтижелеріне сүйене
отырып, студенттерде экономикалық ойлау мен
кәсіпкерлік қызмет дағдыларын қалыптастыру
үшін бес аспектіні бір мезгілде дамыту қажет
екенін атап өтуге болады (2-кесте).
Сарапшылардың пікірінше, жастар арасында

кәсіпкерлік қызметті бастаудың ынталандырушы
факторлары:
1. Кәсіпкерлікті дамыту бойынша мемлекеттік

бағдарламалардың болуы;
2. Білім алу және кейіннен бизнесті ашуға

арналған оқыту бағдарламаларының болуы;

3. Болашақ кәсіпкерлердің жақын ортасында
табысты кәсіпкерлік қызметтің үлгілерінің бо-
луы.
Фокус-топ қатысушыларының пікірінше,

кәсіпкерлік қызметті бастауға ықпал ететін

негізгі факторлар мыналар:
• қаржылық тәуелсіздік;
• инновациялық идея;
• хобби;
• көп табыс табуға ұмтылыс (3-кесте).

2-кесте. Жастар арасында кәсіпкерлік ойлауды дамытатын негізгі факторлар

Институционалды Мемлекеттік Білім беру Қоршаған орта жеке
• кәсіпкерлікке
қолайлы жағдай
жасау

• кәсіпкерлік
мәдениетті дамыту

• ресурстарға
қолжетімділік

• қолдау
бағдарламаларын
дамыту

• әкімшілік
кедергілерді азайту

• оқытудың жаңа
тәсілдері

• оқу-әдістемелік
материалдарды
жаңарту

• кәсіпкерлік
бастамаларды
қолдау

• капитал беру

• ішкі
мотивация
білім мен
ресурстар
жинақтау

• өзін-өзі жүзеге
асыру

Ескерту: мәліметтер негізінде автормен құрастырылған

3-кесте. Кәсіпкерлік қызметпен айналысуға ынталандыратын негізгі себептер

Қаржылық тәуелсіздік 65%
Біреуге жұмыс жасағысы келмеу 44%
Көбірек ақша табу 48%
Жақсы бизнес идея 29%
Имидж 27%
Тәжірибе 25%
Амбицияны жүзеге асыру 23%
Әлеуметтік мәселелерді шешу 19%
Басқа мақсаттар 17%

Кәсіпкерлік қызметтің негізгі тартымды жағы
жастар үшін еркіндік болып табылады – ше-
шім қабылдауда дербестік, шығармашылық және
меншік иесіне тәуелділіктің болмауы. Зерттеу
нәтижелері қазіргі жастардың кәсіпкерлікке, өз
ісін ашуға белгілі бір қызығушылығы бар екенін
көрсетеді. Өзінің кәсіпкерлік қызметі арқылы
жастар лайықты материалдық жағдайға қол жет-
кізуді және бар идеялары мен амбицияларын
жүзеге асыруды жоспарлап отыр.
Жастардың өзін-өзі бағалауы, қоғамдық пікір

және жеке тұлғаның әлеуметтік байланыстары
кәсіпкерлікті қызмет түрі ретінде таңдауға айтар-
лықтай әсер етуі мүмкін.

Жас кәсіпкерлерге ел, аймақ, университет
немесе отбасы ортасында қолжетімді ресурстар-
ды елемеуге болмайды және олардың өз қабілет-
терін де назардан тыс қалдырмауы маңызды.
Әсіресе әлеуметтік капиталдың барлық түрлерін,
яғни отбасынан және университеттен қолжетімді
қолдауды дамыту өте маңызды, өйткені дәл осы
қолдау жаңа кәсіпорынды іске қосу үшін бұрын
қолжетімсіз ресурстарға қол жеткізуге мүм-
кіндік береді. Университеттік және отбасылық
қолдаудың әртүрлі формаларын пайдалану жас
кәсіпкерлер үшін маңыздырақ, сондықтан оларға
көбірек назар аудару және оларды пайдалану
қажет.
Қазақстанның қазіргі заманғы жоғары оқу

орындары кәсіпкерлік ойлауды ынталандыруға
бағытталған жаңашыл оқыту әдістерін белсенді
түрде енгізуде. Негізгі сәттердің бірі практика-
лық сабақтар мен жобалық жұмысты оқу про-
цесіне енгізу болып табылады. Студенттерге өз
бизнес-жоспарларын, өнімдер мен қызметтердің
прототиптерін әзірлеуге, сондай-ақ олардың на-
рықтық әлеуетін бағалауға мүмкіндік беріледі.
Хакатондар, стартап-байқаулар, инкубаторлар

мен акселераторлар сияқты бастамалар кәсіпкер-
лік ойлауды дамытуда маңызды рөл атқарады.
Бұл іс-шаралар студенттердің білімдерін тәжіри-
беде қолдануына ғана емес, сонымен қатар жас
кәсіпкерлердің қауымдастығын құруға, тәжірибе
және идеялар алмасуға ықпал етеді.
Әлемдік кәсіпкерлік және білікті кәсіпкерлер-

ді оқыту саласының дамуын қадағалай отырып,
кәсіпкерлік қызметтің негізі халыққа ерте жастан
бастап қаланған елдерді атап өтуге болады.
Сондықтан кәсіпкерлік ойлауды балабақшадан
бастап оқыту жүйесін енгізу ұсынылады.
Қорытынды. Қазіргі уақытта кәсіпкерлік

тұлғаны қалыптастырудағы инновациялық тәсіл
ғана Қазақстанға жаңа инновациялық секірісті
жүзеге асыруға, ұлттық экономиканы жаһандық
сын-қатерлерді ескере отырып модернизациялау
мүмкіндігіне ие болуға мүмкіндік береді.
Кәсіпкерлік ойлау жүйесінің заманауи білім

беру жүйесі XXI ғасырдың сын-қатерлеріне жау-
ап беруі керек және бизнес жүргізу дағдыларын
қалыптастыруға бағытталуы тиіс. Бұл дағдылар
келесі басым инновациялық салалардың әлемдік
даму үрдістерін ескере отырып қалыптастыры-
луы керек:
Өмір туралы ғылымдар;
Ақпараттық-телекоммуникациялық жүйелер;
Наносистемалар индустриясы;
Қоршаған ортаны ұтымды пайдалану;
Көлік және ғарыш жүйелері;
Энергия тиімділігі, энергия үнемдеу, ядролық

энергетика.

Қазақстан жастары арасында кәсіпкерлік ойла-
уды дамыту үшін келесі шараларды жүзеге асыру
ұсынылады:
Технопарктер, бизнес-инкубаторлар, кәсіпкер-

лікті қолдау орталықтарының жұмыстарын жан-
дандыру, жастар жобаларын кеңес беру, талқылау
және бизнесте енгізу үшін «алаңдар» құру;
Табиғи және техникалық ғылымдар саласын-

да халықаралық жастар ғылыми-технологиялық
паркін ұйымдастыру, онда әлемдік тәжірибені
ескере отырып, инновациялық өнімдерді әзірлеу
және оларды инновациялық бизнеске интеграци-
ялау мүмкін болады;
Студенттердің инновациялық кәсіпкерлігін да-

мытуға академиялық және салалық ғылымды
тарту (студенттердің тәжірибеден өтуі, студенттік
инновациялық бизнес-идеяларды коммерциялан-
дыру мақсатында қарастыру және т.б.);
Білім мен дағдыларды параллельді түрде мең-

геру, бекіту және нақты бизнес жобаларды жү-
зеге асыру арқылы дамытуға негізделген оқыту
моделін орнату (студенттердің жеке өсуі).
Қорытындылай келе, кәсіпкерлікті қалыпта-

стыру және дамыту Қазақстан Республикасында
экономикалық реформаларды жүзеге асырудың
заңды процесі болып табылатынын атап өту
керек. Бизнесті дамыту оның қатысушыларынан
жаңа мамандықтарды, жаңа тәсілдерді және жаңа
білімдерді игеруді талап етеді. Қазақстан эконо-
микасының даму жағдайында білім беру мазмұ-
нының қоғам қажеттілігіне сәйкес келуі маңызды,
яғни әртүрлі нарықтық жағдайларда жылдам бей-
імделуге қабілетті, бастамашыл, экономикалық
сауатты, кәсіби білімді кәсіпкерлердің жаңа түрін
қалыптастыру қажет.
Жастар арасында кәсіпкерлік ойлауды дамыту,

оларды кәсіпкерлік қызметке тарту — бұл тек
шағын бизнестің үлесін арттыру және құрылы-
мын жақсарту ғана емес, сонымен қатар, олардың
жұмыспен қамту мәселесін шешу, шығармашы-
лық әлеуетін және кәсіби амбицияларын жүзеге
асыру, қоғамның тұрақтылығын қамтамасыз ету
болып табылады.

Әдебиеттер

